
ARAHAN KEPADA CALON 

 
1. Kertas soalan ini mengandungi DUA (2) bahagian:     

 

BAHAGIAN A (40 Markah) 

BAHAGIAN B (60 Markah) 

2. Sila rujuk pada arahan terperinci di dalam kertas soalan ini. 

3.  Pelajar dibenarkan merujuk kepada sumber seperti nota kuliah, buku, internet atau mana-mana sumber 
yang berkaitan. 
 

4. Jawab SEMUA soalan di dalam kertas jawapan iaitu kertas bersaiz A4 (atau lain-lain kertas dengan 

persetujuan pensyarah berkaitan) 

5. Tulis butiran anda sepertimana berikut di penjuru atas kiri bagi setiap kertas jawapan: 
i. Nama penuh pelajar 
ii. No. Kad Pengenalan 
iii. Seksyen Kelas 
iv. Kod Kursus 
v. Nama Kursus 
vi. Nama Pensyarah 
 

6. Setiap helai kertas jawapan mesti ditulis nombor muka surat di penjuru bawah kanan. 

7. Jawapan hendaklah ditulis tangan, kemas dan jelas 

8. Sila pastikan bahan-bahan berikut diperoleh untuk sesi peperiksaan ini: 
i. Kertas soalan 
ii. Jadual Nilai Masa Wang 
 

                                               

 
 

JANGAN BUKA KERTAS SOALAN INI SEHINGGA DIBERITAHU 

KERTAS SOALAN INI MENGANDUNGI 9 HALAMAN BERCETAK TERMASUK MUKA HADAPAN 

BAHAGIAN A 

Bahagian ini mengandungi LIMA (5) soalan.  

Jawab semua soalan pada Kertas Jawapan.. 

 

SOALAN 1  

a. Anda telah membeli saham sebuah syarikat berteknologi tinggi yang  beroperasi        

di Singapura. Huraikan dua (2) risiko utama yang anda hadapi sebagai seorang 

pelabur.   

 (4 markah) 

 

b. Adam mempunyai lebihan dana tunai dan telah membeli saham sebuah syarikat. 

Beliau memegang saham untuk tempoh jangka pendek. Objektif utama hanya 

untuk memperoleh untung atas modal, membuat keputusan beli dan jual hanya 

berdasarkan perubahan harga dan pada kebanyakan masa membuat keputusan 

pelaburan berdasarkan berita angin dan gerak hati.  

Berdasarkan situasi yang diberi, kenal pasti siapakah Adam dan adakah 

tindakannya itu bertentangan dengan syarak?.  

         (4 markah) 

 

c. Terdapat dua (2) kategori utama risiko dalam pelaburan; risiko sistematik dan 

risiko tidak sistematik. Yang mana satukah relevan kepada anda sebagai 

seorang pelabur? Mengapa? 

         (3 markah) 

 

SOALAN 2  

a. Daisy Bhd. menawarkan saham keutamaan dengan membayar  sebanyak 

RM6.55 dividen setiap enam bulan. Jika harga semasa saham di pasaran adalah 

RM115.05, dan kadar pulangan yang anda kehendaki adalah 9%, tentukan yang 

berikut :  

i. Kira nilai intrinsik saham Daisy Bhd.  

ii. Wajarkah anda sebagai pelabur membeli saham ini? Mengapa?  

 

(3 markah) 

b. Terangkan terma yang berikut:  

i.     Saham Keutamaan Bolehtukar 

ii. Sekuriti Berpendapatan Tetap 

(4 markah) 

 

SOALAN 3 

Sunburn Bhd. telah menerbitkan saham keutamaan bersamanya ada waran yang 

membolehkan pemegangnya membeli dua unit saham biasa pada harga RM10.00 

sesaham. Harga semasa saham di pasaran adalah RM14.00 manakala harga waran 

di pasaran adalah RM3.00.  

 

a. Kirakan nilai teori dan premium waran.       

                           (5 markah) 

 

b. Mengapakah Majlis Pengawasan Syariah  mengharuskan pelaburan dalam 

 waran. Jelaskan sebab-sebabnya.                        

      

                    (4 markah) 

        

SOALAN 4 

a. Anda telah membeli 1000 unit saham biasa syarikat Fruit Pulpa Bhd. pada harga 

RM7.95 sesaham.  Jika nilai par saham adalah RM1.25, anda melabur untuk 

tempoh 7 bulan dan menjual semula saham pada harga RM7.60 serta menerima 

9.5% dividen tahunan. Kirakan kadar pulangan pegangan (HPR) selama tempoh 

anda memegang saham tersebut.  

                   (3 markah) 

 

b. Anda adalah pemegang saham biasa salah sebuah syarikat tersenarai di 

Malaysia. Bincangkan dua (2) kelebihan analisis teknikal berbanding analisis 

fundamental sebagai alat yang dapat membantu anda untuk membuat keputusan 

pelaburan.  

                   (4 markah) 

SOALAN 5 

Kenal pasti hukum di sisi syarak jika seseorang melakukan  aktiviti yang berikut:  

 

a. Mengambil upah kerana menjadi agen (broker) kepada pelanggan dalam 

transaksi dagangan saham. 

 

b. Dagangan harian (Day trading). 

       (6 markah) 

 

 

                                                  

             [40 MARKAH] 

BAHAGIAN B  

Bahagian ini mengandungi LIMA (5) soalan.  

Jawab semua soalan. Tulis jawapan anda pada Kertas Jawapan 

 

SOALAN 1  

a. Sabda Nabi SAW yang bermaksud “Jadilah kamu di dunia seperti orang asing  

 atau seperti orang melintas” (Riwayat Al-Bukhari).  

 Berdasarkan dalil di atas, komen pendapat sesetengah pihak yang mengatakan 

 memperoleh dan menambah kekayaan melalui pelaburan bertentangan dengan 

 konsep sebenar zuhud dalam Islam.                                                 (9 markah) 

 

b. Bincangkan „Pengurusan Risiko dalam Pelaburan‟ daripada perspektif Islam. 

                                                                                                              (4 markah) 

 

c. Bezakan di antara kekangan pengurusan dan kekangan saikologi.     (4 markah) 

 

SOALAN 2  

a. Berdasarkan maklumat Encik Hanan (pelanggan anda)  yang berikut, cadangkan 

 satu (1) alternatif pelaburan yang paling sesuai dengan objektif, tempoh dan 

 tingkat risiko yang sanggup  dihadapi oleh beliau. Anda juga perlu menjelaskan 

 dua (2) kebaikan utama alternatif pelaburan ini :  

 Klien Hanan 

Jangkaan tempoh pegangan 5 - 7 tahun 

Amaun tunai di tangan RM5,000 

Matlamat utama melabur Pulangan semasa secara berkala dan 

Untung atas modal 

Umur pelabur 48 tahun 

Maklumat lain Mempunyai sangat sedikit pengetahuan berkaitan 

pelaburan dan baru bercadang untuk melibatkan 

diri dalam aktiviti  pelaburan. 

                 (6 markah) 

b. Dalam suasana berdepan kesan pandemik covid 19, orang ramai  mula bertukar 

arah, memilih untuk melabur dalam emas berbanding pelaburan dalam saham‟. 

Pada pendapat anda mengapakah perkara ini boleh berlaku? 

                    (4 markah) 

 

SOALAN 3  

a. Yumi Bhd. telah membayar dividen sebanyak RM0.35 sesaham pada tahun lepas. 

Harga semasa saham syarikat adalah RM13.90. Jika dividen dijangka meningkat 

sebanyak 8% setahun dan kadar pulangan dikehendaki pelabur adalah 12%. 

Kirakan harga minimum saham pada tahun ketujuh. 

                                                                                                                     (3 markah) 

 

b. Zam Boutique Bhd. telah membayar RM 0.09 dividen sesaham pada tahun lepas. 

Syarikat menjangkakan dividen akan bertambah pada kadar 3.5% pada tahun 

pertama,  5% setahun pada dua tahun seterusnya diikuti pada kadar 5.5% pada 

tahun keempat dan untuk tahun-tahun yang berikutnya. Jika kadar pulangan 

dikehendaki adalah 12%, kira harga saham pada hari ini.  

                   (8 markah) 

 

c. Abang anda mempunyai lebihan tunai ditangan sebanyak RM10,000 dan 

bercadang untuk membeli saham biasa. Jika beliau adalah seorang agresif, 

sanggup mengambil risiko yang tinggi dan bercadang untuk melabur untuk 

tempoh melebihi tiga tahun. Beliau juga pada waktu ini sanggup menerima 

pulangan semasa yang rendah. Cadangkan satu (1) jenis saham biasa yang 

sesuai dibeli untuk mencapai matlamat pelaburan beliau.  

                     (4 markah) 

SOALAN 4 

a. Jika kadar kupon bon adalah 8%, mempunyai tempoh matang selama 10 tahun     

manakala harga semasa bon ini di pasaran adalah RM1,150. Kirakan kadar 

pulangan hingga tempoh matang bon. 

         (4 markah) 

 

b. Maklumat bon adalah seperti berikut: 

Bon Mami Bhd. : Nilai par RM1,000, kadar kupon 5% dan tempoh matang 

selama 15 tahun.  

Bon Dady Bhd. : Nilai par RM1,000, kadar kupon 7%, dan tempoh matang 

selama 20  tahun.    

Berdasarkan maklumat di atas, kira nilai intrinsik setiap bon jika kadar pulangan 

dikehendaki untuk bon Mami Bhd. adalah 8% manakala 7% untuk bon Dady 

Bhd. 

         (6 markah) 

 

SOALAN 5 

a.    Setelah hampir empat bulan mempelajari subjek pelaburan anda menyedari 

bahawa jika diberi pilihan melabur dalam bon atau sukuk, pilihan yang tepat 

adalah  pelaburan sukuk. Berikan dua (2) alasan yang berkaitan. 

                                                                                                                 (4 markah) 

                                                                                                 

b.    Bezakan di antara Pasaran Menaik (Bullish Market) dan Pasaran Junam 

(Bearsih Market).  

                   (4 markah)       

                     

                         

       [60 MARKAH] 

 

 

KERTAS SOALAN TAMAT 

